Gwasanaethau Boreol i Ysgolion Uwchradd  -  gol. Catrin Lewis


NADOLIG
· Emyn
· Thema ein gwasanaeth heddiw yw’r Nadolig.  Ond beth yn union yw’r Nadolig? 
· Rydyn ni’n dathlu genedigaeth Iesu.  Ystyr yr enw yw – yr un a ddaeth i achub ei bobl.  Gwnaeth hyn wrth farw ar groes Calfaria yn ein lle.
· Enw arall arno yw Emaniwel, sef Duw gyda ni.
· Yn rhan gyntaf y Beibl, sef yr Hen Destament, siaradodd y proffwyd Eseia am y bachgen arbennig hwn, gannoedd o flynyddoedd cyn i Iesu gael ei eni.   Dyma ei eiriau:
“Achos mae plentyn wedi cael ei eni i ni;

mae mab wedi cael ei roi i ni.

Bydd e’n cael y cyfrifoldeb o lywodraethu.”
· “Mae’r bobl oedd yn cerdded yn y tywyllwch wedi gweld golau llachar.”  Mae’r dyfyniad hyn o Eseia yn ein hatgoffa ni bod Iesu Grist wedi disgrifio ei hun fel y Golau a ddaeth i’r byd.

· Pan ddaeth Iesu i’r byd roedd y seren, y bugeiliaid, y doethion, a hyd yn oed Herod yn barod amdano.  Roedd rhai yn barod i’w addoli, ac roedd eraill, fel Herod, yn barod i’w ladd.  Mae’r un peth yn wir heddiw – mae rhai yn barod i’w addoli a phobl eraill yn ei erbyn.
Gweddïwn
Ein Tad,  
Diolchwn i ti am lygaid i weld a chlustiau i wrando ar neges sy’ mor hen â 2000 o flynyddoedd.  Diolch am allu cofio am enedigaeth Iesu, unig fab Duw.  Pan fyddwn ni’n bwyta ac yn yfed ac yn mwynhau ein anrhegion, helpa ni i gofio mai ti sydd wedi rhoi’r cyfan i ni.  

Gofynnwn i ti fendithio’n hysgol, y disgyblion a’r athrawon.  Gofynnwn hyn yn enw Iesu Grist
 

Amen

Peter Hallam

